
 

 

 

 

 

 

 

ᐃᓗᑦᑐᑳᓪᓚᒍᔾᔨᓂᖅ ᓄᓇᒥ ᐋᖅᑭᒃᓯᒪᑦᑎᐊᙱᓗᐊᕐᑐᒥ 

ᐅᖁᒪᐃᑦᑐᓂᒃ ᐊᖁᑎ ᐊᒻᒪᓗ ᓄᓇᒥ ᐃᓗᑦᑐᖅᑎᕆᔾᔪᑎ ᐊᐅᓚᑕᖓ ᓄᓇᒥ ᓅᑎᕆᔾᔪᑎᒋᓪᓗᓂᐅᒃ 

ᓄᑕᐅᙱᑦᑐᒥ ᓄᓇᓕᕆᔾᔪᑎᕕᓂᕐᒥᒃ ᑎᓱᕗᖅ ᐃᒪᖃᓕᕐᓯᒪᔪᒧᑦ ᐃᓗᑦᑐᕐᓯᒪᔪᒧᑦ. 

ᐱᒻᒪᕆᐊᓘᕗᖅ ᖃᐅᔨᓴᖃᑦᑕᕐᓂᖅ ᐱᓕᕆᕝᕕᐅᔪᖅ ᖃᓄᐃᓕᖓᓂᖓᓂᒃ, ᐃᓚᒋᓗᒍ ᓈᒻᒪᒃᑲᓗᐊᕐᒪᖔᑦ 

ᐅᕕᖓᓂᖓ ᐅᕝᕙᓘᓐᓃᑦ ᑐᐊᐸᐅᑉ ᖃᓄᐃᑦᑑᓂᖓ ᓄᓇᒥ ᐱᔭᐃᕙᓪᓕᐊᓂᖅ ᑐᐊᐸᖕᒥᑦ 

ᐅᓗᕆᐊᓇᕐᓯᒍᑎᐅᔭᒻᒪᑦ. ᓄᓇᒥ ᐅᓗᕆᐊᓇᖅᑐᒥ ᐱᓕᕆᓗᓂ ᑎᓱᓕᕈᑎᐅᔪᓐᓇᕐᒪᑕ ᐊᒻᒪ. ᐅᖁᒪᐃᑦᑐᖅ 

ᓄᓇᓯᐅᑎ ᐊᖁᑎᓗ ᐅᓗᕆᐊᓇᖅᑐᒦᓕᕐᓗᑎᒃ. 

ᐊᑦᑕᓇᖅᑐᖃᙱᑦᑐᒃᑯᑦ ᖃᓄᐃᓕᐅᕈᑏᑦ 

 ᐱᐊᓂᒡᓗᒍ ᐅᓗᕆᐊᓇᖅᑐᓂ ᖃᐅᔨᓴᕈᑎ ᐱᓕᕆᔨᓂᒃ ᐃᓚᐅᔪᓂᒃ ᐱᖃᑎᖃᕐᓗᑎᑦ: 

ᓇᓗᓇᐃᕐᓗᒋᑦ ᐊᒻᒪ ᕿᒥᕐᕈᐊᕐᓗᒋᑦ ᐅᓗᕆᐊᓇᖅᑐᑦ, ᐃᓚᒋᓗᒋᑦ ᓴᓇᕝᕕᖕᒥ 

ᖃᓄᐃᓕᐅᕈᑎᐅᓯᒪᔪᑦ, ᑐᐊᐸᐅᑉ ᖃᓄᐃᓕᖓᓂᖓ, ᖃᓄᐃᓕᐅᕈᑎᒃᓴᑦ 

ᐱᑕᖃᕈᓐᓃᖅᑎᑦᑎᓂᕐᒧᑦ ᐱᑕᖃᕈᓐᓃᖅᐹᓪᓕᖅᑎᑦᑎᓂᕐᒧᓪᓘᓐᓃᑦ ᐅᓗᕆᐊᓇᖅᑐᓂᒃ, ᖃᓄᖅ 

ᐱᓕᕆᐊᖃᕋᔭᕐᓂᕐᒥᒃ ᐱᕐᕈᓗᐊᕿᔪᓂᒃ ᐊᒻᒪᓗ ᑐᐊᕕᕐᓇᖅᑐᒧᑦ ᐸᕐᓇᐅᑎᓂᒃ.  

 

 ᖃᐅᔨᓴᖅᓗᒋᑦ ᓄᓇᐃᔭᐃᕝᕕᐅᑉ ᐅᕕᖓᑎᒋᓂᖓ/ᐊᕙᓗᖏᑦ ᖃᐅᑐᒫᑦ: ᖃᐅᔨᓴᖅᐸᒡᓗᒋᑦ 

ᓄᓇ ᐱᐅᔪᓐᓃᖅᐸᓪᓕᐊᒋᐊᒃᓴᖓᓂᒃ ᐅᕝᕙᓘᓐᓃᑦ ᓄᖑᑉᐸᓪᓕᐊᒋᐊᒃᓴᖓᓂᒃ. ᓇᓗᓇᐃᕐᓗᒍ 

ᐅᕕᖓᓂᐅᔪᖅ ᓈᒻᒪᖕᓂᖓᓂᒃ ᑐᐊᐸᐅᑉ ᖃᓄᐃᓕᖓᓂᖓᓄᑦ. ᑐᐊᐸᐅᑉ ᖃᓄᐃᑦᑑᓂᖓ 

ᓇᓗᓇᖃᑦᑕᙱᑦᑐᖅ ᖃᓄᖅ ᓴᙱᑎᒋᖕᒪᖔᑦ ᐊᒻᒪ ᑖᓐᓇ ᐃᓗᑦᑐᕐᓯᒪᔪᖅ ᖃᓄᖅ 

ᐅᓗᕆᐊᓇᙱᑎᒋᖕᒪᖔᑦ ᐊᒻᒪ ᑕᒪᒃᑯᐊ ᓴᓂᕋᖓᓂᒃ ᐲᔭᐃᕝᕕᐅᑲᑕᒃᑐᑦ. ᑎᓯᒃᓴᖅᓯᒪᔪᑦ 

ᑐᐊᐸᐃᑦ ᓈᒻᒪᙱᓐᓂᖃᑐᐃᓐᓇᕆᐊᖃᕐᒪᑕ ᖁᓕᕇᓕᒃᓯᒪᓂᖏᑦᑎᒍ 

ᐃᓚᒋᐊᒃᑲᓐᓂᕐᕕᒋᔭᖏᑦᑎᒍᓪᓘᓐᓃᑦ ᐅᓗᕆᐊᓇᓕᕈᓐᓇᕐᒪᑕ ᐲᔭᖅᑕᐅᕙᓪᓕᐊᓕᕈᑎᒃ. 

 

 ᖃᐅᔨᒪᓗᒋᑦ 6 ᑐᐊᐸᖕᒥ ᐱᐅᔪᓐᓃᕐᓯᒪᒍᑎᐅᕙᒃᑐᑦ ᐊᒻᒪᓗ ᑐᐊᐸᒃᑕᕐᕕᐅᑉ 

ᐃᒥᒍᑎᒋᓇᔭᖅᑕᖏᓐᓂᒃ: 

1.  ᐊᕕᒃᓯᒪᓂᐅᔫᑉ ᐃᓗᑐᑎᒋᓕᕐᓂᖓ 

2.  ᐃᒪᖃᕐᓂᕐᓴᐅᕙᓪᓕᐊᓂᖓ ᑐᐊᐸᒃᒥ 

3.  ᐃᒪᐅᑉ ᓴᙱᑎᒋᓂᖓ ᐃᓗᑦᑐᕐᓯᒪᔫᑉ ᐃᓗᐊᓂᑦ ᐅᕝᕙᓘᓐᓃᑦ ᐅᕕᖓᓂᐅᑉ 

ᖃᓂᒋᔭᖓᓂ 

4. ᐅᖁᒪᐃᓐᓂᕆᔭᐅᔪᑦ ᐃᓗᑦᑐᖅᑎᕆᓂᕐᒧᑦ ᐱᖁᑎᒋᔭᐅᔪᑦ ᐊᒻᒪ ᓄᓇᓯᐅᑎᑦ 

ᐅᖁᒪᐃᑦᑐᑦ ᖃᓂᑦᑐᒦᑦᑐᑦ  

5. ᓇᔭᒃᓴᓪᓚᖕᓂᐅᕙᒃᑐᖅ ᓄᓇᓯᐅᑎᓄᑦ, ᑕᒪᐅᓈᑲᑕᑦᑐᓄᑦ ᐅᕝᕙᓘᓐᓃᑦ 

ᖄᖅᑎᕆᑲᑕᖕᓂᕐᒧᑦ, ᐊᒻᒪ 

6. ᑐᐊᐸᐅᑉ ᖁᐊᑲᑕᖕᓂᖓᓄᑦ 

 

ᑐᐊᐸᒃᑕᕐᕕᐅᕙᓪᓕᐊᔪᒥᑦ ᐊᑐᙱᑦᑐᑦ ᐊᒻᒪ ᐱᓕᕆᔾᔪᑎᒃᓴᑦ 1 ᒦᑕᒥ ᐅᖓᓯᖕᓂᖃᕆᐊᖃᖅᑐᑦ 

ᑖᔅᓱᒪ ᓯᓂᖓᑕ. 



ᖃᓄᖅ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᐃᑦ 

ᐅᖃᕐᓯᒪᖕᒪᖔᑕ: 

 

ᓄᓇᑦᓯᐊᕐᒧᑦ ᐊᒻᒪᓗ ᓄᓇᕗᑦᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ  

 

ᐃᓚᖓ 162.  

ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᑭᓯᐊᓂ ᐊᔪᙱᓐᓂᖃᖅᑐᑦ ᓴᓇᔩᑦ 

ᐊᐅᓚᑦᑎᓂᐊᖅᑐᑦ ᐅᐊᔭᓕᖕᓄᑦ ᓇᒧᙵᐅᔾᔭᐅᕈᓘᔭᕈᓐᓇᖅᑐᓂ ᐱᓕᕆᔾᔪᑕᐅᔪᓄᑦ ᐅᕝᕙᓘᓐᓃᑦ 

ᑕᐃᒪᐃᒋᐊᖃᖅᑐᖅ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓗᓂ ᐊᐅᓚᑦᑎᓂᕐᒥᑦ ᐱᖁᑎᓂ. 

 

ᐃᓚᖓ 266. 

(1)  ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ 

(c)  ᓴᓇᔾᔪᑎᒃᓴᑦ, ᑐᐊᐸᐃᑦ ᐊᑐᕈᓐᓂᕐᓯᒪᔪᑦ, ᐅᔭᕋᒐᓚᐃᑦ ᐊᒻᒪ ᓴᓇᓂᕐᒧᑦ ᐊᑐᖅᑕᐅᔪᕕᓃᑦ 

ᐅᖓᓯᒃᓴᕐᓗᑎᒃ ᑐᖔᓃᙱᑦᑐᒥᑦ 1 ᒦᑕᒥ ᕿᒡᓕᖓᑕ ᐃᓗᑦᑐᖅᑎᑕᐅᕙᓪᓕᐊᔫᑉ ᐅᕝᕙᓘᓐᓃᑦ 

ᐃᓗᑦᑐᕐᓯᒪᔫᑉ;  

(2)  ᐅᑯᐊ ᒪᓕᒃᖢᒋᑦ ᐃᓚᒃᑲᓐᓂᖓ (3) ᐊᒻᒪ (4), ᓴᓂᕋᕆᔭᐅᔪᖅ ᐃᓗᑦᑐᖅᑕᐅᕙᓪᓕᐊᔫᑉ 

ᐅᕝᕙᓘᓐᓃᑦ ᐃᓗᑦᑐᕐᑎᖅᓯᒪᔪᖅ ᐊᖏᒡᓕᒋᐊᖅᑕᐅᓂᐊᕈᓂ, ᐃᖅᑲᓇᐃᔭᖅᑎᑦᑎᔨ ᐃᒪᓐᓇ 

ᐱᔭᕆᐊᓕᒃ  

(a)  ᒪᑯᓄᖓ ᑐᐊᐸᖕᓄᑦ ᓇᓗᓇᐃᒃᑯᑎᓕᒃ 1-ᒥ ᐅᕝᕙᓘᓐᓃᑦ ᓇᓗᓇᐃᒃᑯᑎᓕᒃ 2-ᒥ, ᓴᓂᕋᖏ 

ᐅᕕᖓᓂᖓ 1.2 ᒦᑕᓂ ᐅᖓᓯᒃᓴᕐᓂᖃᕆᐊᖃᖅᑐᖅ ᐊᑎᐊᓂᒃ ᐃᓗᑦᑐᖅᑕᐅᔫᑉ ᐅᕝᕙᓘᓐᓃᑦ 

ᐃᓗᑦᑐᖅᓯᒪᔫᑉ, ᑖᓐᓇ ᐅᕕᖓᓂᕆᔭᖓ ᐊᑎᒧᑦ ᑐᑭᓕᐊᖓᑎᙱᓪᓗᒍ, ᐅᕝᕙᓘᓐᓃᑦ 45° 

ᓴᓂᒨᖓᓗᓂ ᐆᒃᑐᕋᕐᓯᒪᓂᒃᑯᑦ;  

(b)  ᐆᒧᖓᓕ ᓇᓗᓇᐃᒃᑯᑎᓕᒃ 3 ᑐᐊᐸᖕᒧᑦ, ᓴᓂᕋᕆᔭᐅᔪᑦ ᐅᕕᖓᔪᓕᕐᓯᒪᔪᒥ ᐊᑖᓂᙶᖅᑐᒥ 

ᐃᓗᑦᑐᖅᑕᐅᕙᓪᓕᐊᔫᑉ ᐃᓗᑦᑐᕐᓯᒪᔫᓪᓘᓐᓃᑦ, ᐅᕕᖓᓂᖃᕐᓗᓂ ᐃᓗᑐᓂᕐᓴᐅᙱᓪᓗᓂ 

ᑐᑭᒧᓪᓗ ᓴᓂᒧᓪᓗ ᓇᓕᔪᒋᓂᖓᓂᒃ, ᐅᕝᕙᓘᓐᓃᑦ 45° ᐆᒃᑐᕋᕐᓯᒪᓂᒃᑯᑦ ᓴᓂᒨᖓᔪᒥᒃ; ᐊᒻᒪ  

(c)  ᐆᒧᖓᓕ ᓇᓗᓇᐃᒃᑯᑎᓕᒃ 4 ᑐᐊᐸᖕᒧᑦ, ᓴᓂᕋᕆᔭᐅᔪᑦ ᐅᕕᖓᔪᓕᕐᓯᒪᔪᒥ ᐊᑖᓂᙶᖅᑐᒥ 

ᐃᓗᑦᑐᖅᑕᐅᕙᓪᓕᐊᔫᑉ ᐃᓗᑦᑐᕐᓯᒪᔫᓪᓘᓐᓃᑦ, ᐅᕕᖓᓂᖃᕐᓗᓂ ᐃᓗᑐᓂᕐᓴᐅᒋᓪᓗᓂ ᐆᒪᙵ 

ᐱᖓᓱᓂᒃ ᓴᓂᒨᖓᔪᓂᒃ ᐊᑕᐅᓯᕐᒧᑦ ᑐᑭᒨᖓᔪᒥᒃ, ᐅᕝᕙᓘᓐᓃᑦ 19° ᐆᒃᑐᕋᕐᓯᒪᓂᒃᑯᑦ 

ᓴᓂᒨᖓᔪᒥᒃ.  

(6)  ᐃᖅᑲᓇᐃᔭᖅᑎᑦᑎᔨᐅᔪᑦ ᐅᑯᓂᖓ ᐊᐅᓚᑕᐅᑎᑦᑎᔭᕆᐊᖃᙱᑦᑐᖅ ᐅᕝᕙᓘᓐᓃᑦ 

ᐃᓗᑦᑐᖅᑕᐅᕙᓪᓕᐊᔫᑉ ᐃᓗᑦᑐᕐᓯᒪᔫᓪᓘᓐᓃᑦ ᖃᓂᒋᔭᖓᓂᒃ ᐱᔾᔪᑎᒋᓪᓗᒍ ᐅᓗᕆᐊᓇᔭᓐᓂᖏᑦ 

ᓴᓂᕋᕆᔭᐅᔪᑦ ᐃᓗᑦᑐᖅᑕᐅᕙᓪᓕᐊᔪᑦ ᐅᕝᕙᓘᓐᓃᑦ ᐃᓗᑦᑐᖅᓯᒪᔪᑦ:  

(a)  ᓄᓇᓯᐅᑎᒧᑦ ᐃᓚᒋᔭᐅᔪᖅ;  

(b)  ᓄᓇᓯᐅᑎ ᖃᓄᐃᑦᑐᑐᐃᓐᓇᖅ;  

(c)  ᐅᓯᒋᔭᐅᕙᒃᑐᑦ ᖃᓄᐃᑦᑐᑐᐃᓐᓇᐃᑦ. 

 

 


